
Es da memori txarra dualako, ez. Baita 
zera ere! Nere aiton eta arr i filosofo izan 
zan ark esaten zuanagatik, alegia, ez dala 
ero aundiagorik, mozkor, itxu, gor eta 
memori txarragokorik bere komenentzie-
tara beregan akats auek ipiñirik dabillena 
baiño. 

Gogoratzen bai-gera ongi, garai batean, 
euskaldun izateko ikasle zebillen garai 
artan, zer-nolako itz "gozo" erabiltzen 
zituan euskera ongi zekitenengatik. Aun-
diki onek euskera jasotzerik izan zezan, 
ekin bateko lanean jardun ziranak, eta 
gero erakutsi ziotenak "puris ta" eta "gra-
matikalariak", eta bai-al-dakit zer geiago 
ziran, onen aoz. Zeredozer ikasi zuen, ez 
berak usten duan ainbat, eta orra or bere 
"purismoa" eta "gramatika" iñori inda-
rrez uztarriperatu naiaz. Ez da "asmatzai-
llea", "asmalaria" baizik erakutsiaz, eta 
txilborkerizko beste abar luzeagoa ere, 
"nor ba ni aiñako maixu?" 

Desestalinizazio egunak etorri ziranean 
asto beltzarenak eta bi esan zituan Stalin 
bategatik. Nolatan baiñan koipekeria edo 
"culto a la personalidad" onartu? Tira, 
tira, ori erri baten "degradazioa" zan. 
Orrelakorik ez zuan agintzen "humanis-
mo" jator batek. Au mito bat zan, eta 
mito guztiak ezereztu egin bear ziran. 
Orain berriz, ba-dirudi "mito Mitxelena" 
ori itsatsi nai digula. Orain bearrezkoak 
ditugu mito batzuek. Noiz arte? A! 
atsegin damaigun bitartean. Baiñan bi-

"LARRESORO", zoaz ikastolara 
tartean euskera sendatzeko "enplasto" bat 
asmatu digu limurkeriaz loxintxakeriaz, 
zurikeriaz osaturikoa. Beraz, irakurleok, 
sendagaia berak egindako guriña, edo ezer 
ez! Bapo zeok! 

Euskaltzaindia'ren omenez erabilli zituan 
loreen atsa nola aaztu? Or daude ida-
tzirik. Orduan, giro artan Euskaltzaindia 
"inoperantea" zan, geldoa. narratxa, ke-
menik gabekoa, akeltetxe billera bat. Eta 
jakintsu berak sutu eta aizetu zituan, 
Euskaltzaindia'tik aparte, oni dagozkion 
arazoak aztertzeko, arako Baiona eta Er-
mu'ko batzar "fantasma" aiek. Eta zer-
tzuk ez ote zituan esan berak sortu eta 
akullututako ixilkako orri batzuetatik bar-
na erriak aukeratutako beste erakunde 
bategatik? Beste aldetik, ixil-mixillean, 
alegintxo bat baiño geiago ehiñik nundik 
sartuko zan maxiatutako erakundearen 
barnean, ixtoriak berarengatik itzegin ze-
zan. 

Orain ditu gogoan Euskaltzaindia, orain 
erakundeak. Orain "disziplina", batez ere 
bera agintzen dagoenetan, edo bere iritxi 
jakintsu bezin biurriak bide zabala izan-
go dutenetan. Orain, Euskaltzaindi nagusi 
bat, eta konforme ez daudenak "jeboak" 
eta "arlotekerian" murgilduak. Orain, "gu 
demokratak "errekomendazioak" bearkizun 

Gu bai-gera orain aginta-
r i ak" . . . 

Gurindutakoa, igurtzitakoai bere gogo-
ra ez ba-lebil! Onetzaz ere, urte askotan 
bizirik irauten duanak, ikusiko duala bere 
memoriaren ederra, esango nuke. Ber-bera 
mito biurtzen ez bada. 

Gizon zuritoenak ere ezin erabilli zuk 
Z. A.'n, Garagarrilla-ren 11 garreneko zen-
bakian, erabiltzen dezun aiña jaboi. Ola-
korik! Eta zer da beste ura? Alegia, Eus-
kaltzaindia'ren "errekomendazioak" era-
biltzen ez dituana analfabetoa dala eta 
"dijoala ikastolara"? Polita kontua: nik 
bezela pentsatzen ez duana analfabetoa 
eta "jeboa". Anitz esker, demokrata, "hu-
manista" eta xoxialista jaun jakintsu orri! 

Euskararen arazoa oraindik teoritan da-
bil, eztabaidan, eta iñork ez daki zeiñek 
duan arrazoi edo bide obea, zuek ala guk. 
Einstein batek, ontan ongi dakizu, teori 
maillan izan zituan berarekin bat ez ze-
toztenak. beste iritzikoak, eta auek ez 
zuten Einstein ikastolara bidali, ez ta 
onek ere beste iritzikoak. 

Zuk bidali bear ote dituzu ba, zuri eus-
kera erakutsi zizuten irakasleak ikasto-
lara, lenagoko arrazoiekin jarraitzen dute-
lako? Ez ote zaizu bururatzen zure ikas-

leak ere zuk erabillitako neurri motx 
orretaz neur tu zaituztekeala? 

Garbigo. Zure arrazoietara; goi-maillako 
politikalaria zala uste izan ta, erakunde 
bat osaturik, marxista-leninistak sartu 
zitzaizkiolako bere frakasoa ikusirik, poli-
tika-zientzia ikastera, "dijoala ikastolara". 

Batasuna (?) zabaldu nai eta egundo 
ezagutu degun banaketarik aundiena eda-
tu duana, mundolojia ikastera, "dijoala 
ikastoletara" 

Demokrazia eta "humanismoa" aotan 
darabilkin jauntxoa, besteen iritziak onar-
tzen ez dituana, errespetorik gabe "zoaz 
ikastolara" esaten dakiana, gizartetasuna 
ikastera, "dijoala ikastolara". 

Mundua errezenera dijoanean, ortografi 
zail eta euskera zaillagoaren integrista eta 
erretrogoadoa (osokoiak eta atzerakoiak), 
"dijoala ikastolara", edo baserriren ba-
tera euskera txukun bat ikastera. 

Langillediaren kaltetan besterik asma-
tzen ez duan karreraduna, ez al degu 
bidaliko eskola zeanbat kostatzen dan nekez 
ikasitako sendi beartsu baten ikastola dan 
etxera? 

Gizon bat, otsaundiz asitako gauz guz-
tietan poto egiñagatik, errespetagarria da, 
Baiña poto egindako arazoetan. beste iri-
tzikiekin errespetorik gabe baldin ba-da-
bil, zer esango? 

Jauna, asko jakingo dezu, baiñan "ikas-
tolara", ixi ldu. . . ta kito! 

OLAZABAL'DAR XABIER 


